
LE GOUVERNEMENT 
DU GRAND-DUCHÉ DE LUXEMBOURG 
Ministère de l’Éducation nationale, 
de l'Enfance et de la Jeunesse

Luxembourg, le 20 octobre 2020

REÇU
Par AIff Christian, 13:33, 20/10/2020

Monsieur le Ministre aux Relations avec 
le Parlement

Service central de Législation 
5, rue Plaetis 
L- 2338 Luxembourg

Concerne : question parlementaire n° 2842 du Député Fernand Kartheiser

Monsieur le Ministre,

J'ai l'honneur de vous transmettre en annexe la réponse à la question parlementaire posée par 

l'honorable Député Fernand Kartheiser.

Veuillez agréer, Monsieur le Ministre, l'expression de ma parfaite considération.

Claude Meisch
Ministre de l'Éducation nationale, de l'Enfance et de la Jeunesse



Ântwert vum Minister fir Educatioun, Kanner a Jugend op d'parlamentaresch Fro Nr. 2842 vum 
honorabelen Har Deputéierte Fernand Kartheiser

D'Zil vun der europaescher Mobilitéitswoch ass, d'Bevëlkerung fir eng méi nohalteg Mobilitéit ze 
sensibiliséieren an si iwwer déi ënnerschiddiech Méiglechkeeten a Virdeeler ze informéieren. Dëst 
Joer ass d'Thema vun der Mobilitéitswoch "Une mobilité zéro émission pour tous" a baséiert um 
europaeschen Zil bis d'Joer 2050 e klimaneutraalt Europa ze erreechen.

Esou soll duerch d'Opweise vun Alternativen zum Auto ewéi beispillsweis de Vëlo d'Accessibilitéit vun 
Transportmëttelen ouni (respektiv mat manner) Emissiounen ënnerstrach ginn. Am Kader vun den 
nationalen an europëeschen Ziler vun enger nohalteger Entwécklung kann een net vun enger 
politescher Idéologie schwatzen, mee vun engem néidege gemeinsamen Effort, fir eis Natur 
beschtméiglech ze schützen an hir limitéiert Ressourcen ze erhalen.

Och am schoulesche Kontext ginn d'Kanner schonn ab dem Cycle 2 op d'Relevanz vun der Natur an hir 
limitéiert Ressourcen higewisen. Am Laf vun hirem Schoulparcours kréien si op ënnerschiddiech Aart 
a Weis baibruecht, wat d'Interrelatioune vun hirem Verhalen op d'Natur sinn. Si léieren, wéi een déi 
natierlech Ressourcen nohalteg kann notzen a wéi ee respektvoll mat der Natur ëmgeet. Si léieren hir 
Roll ze erkennen, hir Consommatioun ze analyséieren an ze hannerfroen an déi néideg 
Responsabilités fir hiert Verhalen ze assuméieren. An dësem Kontext mécht d'Participatioun um 
Projet vun der Mobilitéitswoch Sënn, well d'Kanner dat, wat si geléiert hunn, direkt an hirem 
perséinlechen Alldag kënnen uwennen.

Heibai kënnt, datt duerch Alternativen zum Auto och d'Gesondheet an heiduerch d'Liewensqualitéit 
vun de Participantë gefërdert gëtt. Ewéi och schonn am Programm "Gesond iessen. Méi beweegen" 
ënnerstëtzt mai Ministère d'Beweegung vun de Schüler, fir hir Gesondheet ze fërderen.

De Kader vum Programm ass en inklusiven, dee versicht, déi ganz Bevëlkerung mat anzebezéien an eis 
ail an eisem eegene Verhalen ze hannerfroen an ze responsabiliséieren. Heibëi ass et 
seibstverstëndlech ail Schüler respektiv hiren Elteren iwwerlooss, ob an a wéi enger Form si heirun 
deelhuelen. Onofhëngeg vu geographeschen a sozio-ekonomeschen Ënnerscheeder kann ail Mënsch 
sëi Beitrag leeschte fir en klimaneutraalt a solidarescht Europa.

De Kontext vum Schoulwee an der Stad ass sécherlech ee speziellen, well, anescht ewéi um Duerf, ail 
Quartier seng eege Schoul huet. Deemno ass duerch d'Proximitéit tëscht der Schoul an dem Doheem 
vum Kand de Wee mam Auto net ëmmer sënnvoll an et gi schonn haut vill Schüler zu Fouss an 
d'Schoul. Op wéi eng Aart a Weis e Kand an d'Schoul geet, hëngt allerdéngs och ëmmer vun 
ënnerschiddieche Facteuren of. Esou kann den Alter vum Kand entscheedend sinn, mee och ob 
d'Elteren d'Kand wëllen an d'Schoul begleeden, wéi sécher d'Elteren de Schoulwee aschëtzen. Am 
Kader vun der Mobilitéitswoch kréien d'Elteren duerch de Projet den Ureiz, och mol aner 
Méiglechkeeten auszeprobéieren a mat hire Kanner ze entdecken. Se bitt ausserdeem den Elteren eng 
Méiglechkeet, d'Verantwortungsbewosstsinn vun hire Kanner ze préiwen an si eventuell no dëser 
Woch, jee no Alter vum Kand, eleng an d'Schoul goen ze loossen.

D'Aktioun "Zu Fouss, mam Vëlo oder Bus an d'Schoul" ass eng Initiativ vun der Stater Gemeng an 
ënnerlëit deemno hirer Verantwortung. Duerch déi uewe genannte Grënn ënnerstëtzt mëi Ministère 
d'Konzept an de Gedanke vu Gesondheet an Nohaltegkeet vun dëser Aktioun.




